«Ўзагроинспекция» тизимида Коррупцияга қарши ички назорат бўлими томонидан 
2022 йилнинг I чорагида коррупциявий хавф-хатарни аниқлаш ва уларни бартараф этиш бўйича қуйидаги ишлар амалга оширилди:
I. Коррупцияга қарши курашиш бўйича Инспекциянинг ички идоравий ҳужжатлари ижросини мониторинг қилиш соҳасида:
Инспекциянинг коррупцияга карши курашиш сиёсати, коррупциявий хавф-хатарларни баҳолаш услубиёти, манфаатлар тўқнашувини бошқариш тўғрисидаги низом каби яна 10 та ички идоравий ҳужжатларнинг ижроси Қорақалпоғистон Республикаси, Хоразм, Сурхондарё, Қашқадарё, Самарқанд, Бухоро, Наманган, Андижон, Фарғона, Тошкент вилоятлари бошқармаларида ўрганилиб, сайёр ва зум платформаси орқали ўтказилган йиғилишларда танқидий муҳокама қилиниб, тегишли қарорлар қабул қилинди ва фаолиятида йўл қўйган камчиликлари учун масъул ходимларга нисбатан тегишли муносабат билдирилди.

II. Инспекция тизимида коррупцияга оид ҳуқуқбузарликларни профилактика қилиш
ва уларга қарши курашиш соҳасида:
Бўлим томонидан коррупциявий хавф-хатарларни минималлаштириш бўйича:

«Ўзагроинспекция»нинг барча ходимларини коррупцияга қарши курашишга оид чора-тадбирлар мажмуи ва ички идоравий ҳужжатлар билан ёзма тартибда такроран таништириш;

барча даражадаги ходимларда ҳар қандай ҳолатда ҳам коррупциявий хавф-хатарларни енга олишга ўзини ишонтира билиши учун профилактик тадбирларни ташкил этиш;

коррупция хавф-хатарларини ўз вақтида аниқлаш, уларга чек қўйиш, уларнинг оқибатларини, уларга имкон берувчи сабаблар ва шарт-шароитларни бартараф этиш ҳамда уларни минимум даражага тушириш;

фаолиятнинг шаффофлигини ошириш;

ходимлар томонидан касбий одоб-ахлоқ қоидаларига қатъий риоя этиш ва хизмат вазифаларини бажаришда манфаатлар тўқнашуви ҳақида хабар бериш ва уларни ҳал қилиш масалалари бўйича тартибга қатъий риоя қилиш;

барча даражадаги раҳбарларнинг коррупцияга қарши курашиш, унинг олдини олишда шахсий намуна ва ташаббус кўрсатишини таъминлаш;

чора-тадбирлар ва идоравий ҳужжатларни амалга ошириш устидан ички назоратни янада кучайтириш; 

коррупцияга қарши курашиш бўйича масъул (кадрлар бўйича бош инспектор) ходимнинг самарали ишлашини таъминлаш ва назорат қилиш;

Инспекцияга оид очиқ маълумотларни расмий сайт, ОАВ ва жамоатчиликка тақдим этилиши устидан назорат ўрнатиш;

Коррупцияга қарши ички идоравий ҳужжатлар талабларини бузган ходимларга тегишли жазо чоралари муқаррарлигини таъминлаш ва коррупцияга қарши курашиш ишлари самарадорлигини янада ошириш, коррупция хавф-хатари ва муносабатларни бартараф этиш бўйича кўрсатма ишлаб чиқилиб, ҳудудий бошқармалар ва туман бўлимларига 2022 йил 3 мартда 01/4-19-363-сонли хат билан киритилди.

III. Инспекцияда коррупцияга қарши курашиш тизимининг самарали ишлашини таъминлаш ва назорат қилиш соҳасида:
Коррупция ҳолатлари ҳақида хабар беришга қаратилган алоқа каналлари («Ишонч телефони», электрон почта манзиллари, расмий веб-сайт ва ижтимоий тармоқлардаги бошқа саҳифалар) таҳлил қилиниб, 3 та мурожаатнинг 1 тасидаги важ тасдиғини топди, тегишли чора кўрилди ва ходимлар учун профилактик тадбир ўтказилди, 1 таси эса ананим деб топилиб, хулоса тузилди, 1 тасини ўрганиш натижалари бўйича материаллар прокуратура органларига юборилди.

Ўзбекистон Республикаси Президентининг 2022 йил 28 январдаги ПФ-60-сон Фармони билан тасдиқланган «2022 — 2026 йилларга мўлжалланган Янги Ўзбекистоннинг тараққиёт стратегиясини «Инсон қадрини улуғлаш ва фаол маҳалла йили»да амалга оширишга оид давлат дастури» тегишли бандларининг ижроси юзасидан манфаатдор идораларга таклифлар киритилди.

Бўлим томонидан Коррупцияга қарши курашиш соҳасида ходимларнинг билим 
ва кўникмаларини оширишга қаратилган ўқув режа ва дастури ҳамда 3 та тақдимот материали ишлаб чиқилиб, ходимларнинг коррупцияга қарши курашиш бўйича профилактик тадбирлар ўтказиб келинмоқда.

«Ўзагроинспекция»-коррупциясиз соҳа» мавзусида материал, шунингдек, Инспекция бошлиғининг мурожаатномаси эълон қилиниб, расмий веб-сайтга жойлаштирилди.

